
 Аңдатпа. Бұл зерттеудің мақсаты – креативті тапсырмалардың бастауыш сынып 
білім алушыларының ағылшын тілін оқуға деген қызығушылығы, сенімділігі, дағ-
дылары және жалпы қатынасына әсерін анықтау. Зерттеу 11 сұрақтан тұратын сау-
алнама әдісі арқылы жүргізілді, ол 4 бөлімге бөлінген: ағылшын тілін оқуға деген 
қатынасты бағалау, креативті тапсырмаларды бағалау, сенімділік пен сөйлеу дағ-
дыларын бағалау және жалпы әсерлер. Сауалнама Лайкерт шкаласына негіздел-
ген, бұл респонденттерге бес жауап нұсқасының бірін таңдауға мүмкіндік берді. 
Зерттеуге орташа жасы 9,4 жасты құрайтын, 83 бастауыш сынып оқушысы (45 ұл, 37 
қыз) қатысты. Корреляциялық матрица талдауы бірнеше болжамдарды растады. 
Біріншіден, сабақтағы тапсырмаларға қызығушылық пен креативті тапсырмалар-
ды орындау ұнамдылығы арасында әлсіз оң байланыс бар (r=0.25), бұл креативті 
тапсырмалар білім алушылардың оқу процесіне қатысуын арттыратынын көрсе-
теді. Екіншіден, креативті тапсырмаларды тұрақты орындау білім алушылардың 
ағылшын тілінде сөйлеуге деген сенімділігін арттырады (r=0.20). Үшіншіден, кре-
ативті тапсырмалар сөздік қорды есте сақтауды және сөйлем құру дағдыларын 
жақсартады, бұл тапсырмалардың есте сақтауға пайдалы екенін және сөйлем құру 
жеңілдігі арасындағы байланыстан байқалады (r=0.20). Сонымен қатар, ағылшын 
тіліне жағымды көзқарасы бар бастауыш сынып білім алушылары креативті тапсы-
рмаларды жалғастыруға көбірек мотивация алады (r=0.15). Ағылшын тілін үйрену-
дегі жетістіктер креативті тапсырмаларға қатысуға деген ниетпен оң байланысты 
(r=0.15). Зерттеу нәтижелері креативті тапсырмалардың бастауыш сынып білім 
алушыларының тілдік дағдыларының, мотивациясы мен сенімділігінің дамуына 
айтарлықтай ықпал ететінін көрсетті. Бұл қорытындылар ағылшын тілін оқытудың 
тиімділігін арттыру үшін креативті тапсырмаларды білім беру процесіне енгізудің 
маңыздылығын атап көрсетеді.

 Түйінді сөздер: креативті тапсырмалар, мотивация, бастауыш сынып, ағылшын 
тілін оқыту, сенімділік, тілдік дағдылар.

Кіріспе 

Креативті тапсырмалар ағылшын тілін 
үйренетін бастауыш сынып білім алушы-

ларында сөйлеу дағдыларын дамыту-
дың трансформациялық тәсілі ретінде 
анықталды. Зерттеулер олардың қатысу-
ды дамытудағы, лингвистикалық құзырет-

тілікті қалыптастырудағы және қарым-қа-
тынастан үрей деңгейін төмендету рөлін 
үнемі атап көрсетеді. М. Цветкова күрделі 
әлеуметтік және тілдік дағдыларды дамы-
ту үшін әңгімелеу мен шығармашылық 
жазудың маңыздылығын атап көрсетеді 
[1]. Зерттеу бұл әрекеттердің сөздік қоры-
ның кеңеюіне және сөйлемдердің күрде-
ленуіне ықпал ететінін, сондай-ақ білім 
алушыларды ауызекі ағылшын тілінде өз 
ойларын сенімді түрде білдіруге шақыра-
тынын атап көрсетеді. Сол сияқты, Li and 
Su әңгімелеу тілді меңгеруге де, еркін 
меңгеруге де ықпал ететін қызықты және 
интерактивті оқу ортасын құра отырып, 
тиімді оқыту стратегиясы ретінде қызмет 
ететінін анықтады [2]. Білім беру үдерісін-
де дидактикалық стратегияларды әзірлеу 
және енгізу, олар орын алатын контекстке 
байланысты мазмұнды оқу процестерінде 
белсенді дидактикалық әдістер мен стра-
тегияларды қолдану, жақсы нәтижелерге 
қол жеткізуге мүмкіндік береді [3]. Zhong 
және Hou қарастырған рөлдік ойындар 
ағылшын тілінде сөйлесу кезінде маза-
сыздықты азайтудың және білім алушы-
лардың қарым-қатынасқа дайындығын 
арттырудың маңызды артықшылықтарын 
көрсетті [4, 5]. Zhong когнитивті жүкте-
мені басқаруды жақсартудағы және оқу 
тиімділігін арттырудағы тиімділігін көр-
сете отырып, рөлдік ойын ортасындағы 
жекелендірілген оқытудың рөлін атап 
көрсетеді. Hou зерттеуі Clubhouse сияқты 
интерактивті платформалар білім алушы-
ларға минималды тәуекелдермен сөйлеу 
дағдыларын үйренуге және жетілдіруге 
қалай мүмкіндік беретінін көрсете оты-
рып, осы тұжырымдарды қолдайды. Дра-
малық әдістер еркін сөйлеу мен айтылым-
ды жақсартуда да тиімді екенін дәлелдеді. 
Yen, Hou, Chang рөлдік ойын стратегия-
лары сөйлеу дағдыларын жетілдіріп қана 
қоймай, сонымен қатар осындай шығар-
машылық тәсілдердің әмбебаптығын көр-
сету арқылы жазу дағдыларын дамытуға 
ықпал ететінін атап көрсетеді [6]. Taylor мен 
Barbot бұл аргументті шығармашылық 
жазу мен драманың интеграциясы сыни 
ойлау мен қиялды қалай ынталандыраты-
нын көрсету арқылы кеңейтеді, бұл тілдің 
неғұрлым сенімді және түсінікті қолда-
нылуына әкеледі [7].

Цифрлық құралдар шығармашылық мін-
деттерді іске асыру үшін жаңа мүмкін-
діктер ашты. Шетел тілін үйренуде білім 
алушылардың қызығушылығын арттыру-
да цифрлық құралдарды қолдану тиімді 
нәтиже береді [8]. Зерттеу көрсеткендей, 
цифрлық платформалар студенттерді 
тиімді түрде тартады, бұл ауызша және 
жазбаша сөйлеу дағдыларын нығайтатын 
әңгімелерді бірлесіп құруға мүмкіндік 
береді. Montero Perez бұл зерттеуді ауди-
овизуалды материалдар мен экрандағы 
мәтіннің екінші тілді меңгерудегі рөлін 
зерттеу арқылы толықтырады және муль-
тимодальды ресурстар түсіну мен сөйлеу 
деңгейін айтарлықтай арттырады деген 
қорытындыға келеді [9].

Толықтырылған шынайылық (AR) тіл үйре-
нудің тағы бір инновациялық құралы бол-
ды. Ibáñez пен Delgado-Kloos STEM білім 
берудегі AR қолданбасын және оның тіл 
үйренуге ықтимал бейімделуін қарасты-
рады, бұл иммерсивті орталар сөйлесу 
тәжірибесін интерактивті және қызықты 
ете алады деп болжайды [10]. Бұл Bahari 
пікірімен сәйкес келеді [11], ол тіл үйре-
нудің геймификациясын және оның мо-
тивация мен дағдыларды игеруге әсерін 
талқылайды. Bahari геймификацияланған 
сабақтар, соның ішінде сөйлеу тапсырма-
лары ұзақ мерзімді қатысуға және тілді 
меңгеру деңгейін арттыруға ықпал ететін 
динамикалық оқу тәжірибесін жасайды 
деген қорытындыға келеді.

Gardner ұсынған бірнеше интеллект тео-
риясы және Sousa мен Tomlinson  сипат-
таған нейроғылымға негізделген саралау 
стратегиялары креативті тапсырмалар-
дың тиімділігіне теориялық негіз береді 
[12, 13]. Gardner тұжырымдамасына сәй-
кес, әңгімелеу және театрлық қойылым 
сияқты әртүрлі интеллектке бағытталған 
тапсырмалар тілді үйрену нәтижелерін 
оңтайландыруға мүмкіндік беретін әртүр-
лі оқу стилдеріне сәйкес келеді. Sousa мен 
Tomlinson сөйлеу дағдыларының дамуын 
жақсарту үшін тапсырмаларды миға негіз-
делген оқыту принциптерімен сәйкестен-
дірудің маңыздылығын атап көрсетеді.

Креативті тапсырмаларды ағылшын тілін 
оқыту процесіне біріктіру бастауыш сы-

нып білім алушыларының сөйлеу дағ-
дыларын жақсарту, алаңдаушылық дең-
гейін төмендету және жайлы білім беру 
ортасын құруға ықпал ету арқылы айтар-
лықтай пайда әкелетінін атап өткен жөн. 
Талданған зерттеулер тілдік білім берудің 
инновациялық, жекелендірілген және ин-
терактивті тәсілдерінің қажеттілігін атап 
көрсетеді, бұл неғұрлым инклюзивті және 
тиімді педагогикалық тәжірибеге жол 
ашады. Жоғарыдағы зерттеулерді талдай 
келе, зерттеу мақсаты, сұрағы, болжамда-
ры анықталды.

Зерттеудің мақсаты – креативті тапсыр-
малардың бастауыш сынып білім алушы-
ларының ағылшын тілін үйренуге деген 
қызығушылығына, сенімділігіне, дағды-
ларына және жалпы көзқарасына әсерін 
анықтау.

Зерттеу сұрағы (RQ): креативті тапсыр-
малар бастауыш сынып білім алушыла-
рының ағылшын тілін үйренуге деген 
қызығушылығына, сенімділігіне, дағды-
ларына және жалпы көзқарасына қалай 
әсер етеді?

Зерттеудің болжамдары:

1-болжам (H1): креативті тапсырмалар 
бастауыш сынып білім алушылары-
ның ағылшын тілін үйренуге деген қы-
зығушылығына оң әсер етеді.

2-болжам (H2): креативті тапсырмаларды 
үнемі орындайтын бастауыш сынып білім 
алушылары ағылшын тілін сөйлеуде қол-
дануға деген сенімділікті арттырады.

3-болжам (H3): креативті тапсырмаларды 
орындау ағылшын сөздері мен сөз тірке-
стерін есте сақтау дағдыларын жақсарта-
ды, сонымен қатар сөйлем құрастыру қа-
білетін дамытады.

4-болжам (H4): ағылшын тіліне оң көзқа-
расы бар бастауыш сынып білім алушыла-
ры креативті тапсырмаларды жалғасты-
руға ынталы.

5-болжам (H5): ағылшын тілін үйренудегі 
жетістіктер бастауыш сынып білім алушы-
ларының креативті тапсырмаларға қаты-
суды жалғастыруға деген ұмтылысымен 
оң байланысты.

Материалдар мен әдістер 

Зерттеуге Алматы қаласының мектеп-
терінде жүргізілді. Ағылшын тілі сабағын-
да креативті тапсырмалар беріліп, соның 
әсері тексерілді.  Зерттеуге 4 сыныптан 
83 білім алушы қатысты, оның 45 ұл, 37 
қыз бала қатысты. Қатысушылардың орта-
ша жасы 9,4. Креативті тапсырмалардың 
бастауыш сынып білім алушыларының 
сөйлеу дағдылары мен мотивациясын 
дамытуға әсерін бағалау үшін сауалнама 
әдісі қолданылды. Сауалнама 4 блоктан 
(ағылшын тілін үйренуге деген көзқара-
сты бағалау, шығармашылық тапсырма-
ларды бағалау, сенімділік пен сөйлеу дағ-
дыларын бағалау, жалпы әсер), 11 сұрақтан 
тұрады (1-кесте). Сұрақтар респонденттер-
ге жауаптың бес нұсқасының бірін таңда-
уға мүмкіндік беретін Лайкерт шкаласы 
арқылы құрастырылды [14]. 

Зерттеу жүргізу барысында этикалық та-
лаптар сақталды: құпиялықты сақтау, ре-
спонденттердің өз еркімен қатысуы және 
ақпараттық түсіндіру жүргізілді.  Респон-
денттер сұрақтарға анонимді түрде жауап 
берді, бұл әлеуметтік қажеттілікке бей-
імділік қаупін азайтты [15].

Деректерді жинау және бастапқы өңдеу 
Microsoft Excel көмегімен жүзеге асырыл-
ды. Жауаптардың таралуын талдау үшін 
жиілік кестелері мен гистограммалар 
қолданылды. Әр мәселе бойынша орташа 
балл барлық респонденттер үшін бөлек 
есептелді. Сұрақтар арасында өзара бай-
ланысты анықтау үшін Пирсонның корре-
ляция коэффициентіне негізделді. Зерт-
теу деректерін өңдеуде Jamovi (Version 
2.6) қосымшасы қолданылды [16].

1-кесте – Сауалнама сұрақтарының сипаттамалық статистикасы 

Сұрақтар Орташа мәні Mediana SD

1 БЛОК. Ағылшын тілін оқуға көзқарасты бағалау

Q1. Саған ағылшын тілін оқыған қаншалықты ұнайды? 3.09 3.00 1.31

Q2. Ағылшын тілі сабағында тапсырмаларды орындау 
қаншалықты қызықты? 3.34 3.00 1.45

Q3. Ағылшын тілін оқуды қаншалықты пайдалы деп 
санайсың? 3.63 4.00 1.04

2 БЛОК. Креативті тапсырмаларды бағалау

Q4. Ағылшын тілі сабағында креативті тапсырмаларды 
(ойындар, әңгімелеу, сахналық көріністер) қанша-
лықты жиі орындайсың?

3.15 4.00 1.54

Q5. Креативті тапсырмаларды орындау қаншалықты 
ұнайды? 2.72 3.00 1.43

Q6. Креативті тапсырмалар ағылшын сөздері мен сөз 
тіркестерін жақсы есте сақтауға қаншалықты көмекте-
седі?

2.91 3.00 1.40

3 БЛОК. Өзіңе деген сенімділік пен дағдыларды бағалау

Q7. Креативті тапсырмаларды орындағаннан кей-
ін ағылшын тілінде сөйлеу қабілетіңе қаншалықты 
сенімдісің?

2.61 2.00 1.28

Q8. Креативті тапсырмалар ағылшын тілін жақсырақ 
түсінуге қаншалықты көмектеседі? 3.09 3.00 1.64

Q9. Креативті тапсырмаларды орындағаннан кейін 
ағылшын тілінде сөйлем құру қаншалықты жеңілдей 
түсті?

3.32 4.00 1.46

4 БЛОК. Жалпы әсерлер

Q10. Соңғы бірнеше апта ішінде ағылшын тілін оқудағы 
жетістіктеріңді қалай бағалайсың? 3.22 3.00 1.32

Q11. Ағылшын тілі сабағында креативті тапсырмаларды 
орындауды жалғастыруды қаншалықты қалайсың? 3.00 3.00 1.47

Нәтижелер 

Зерттеу нәтижелерін талдау тіл үйренуге 
деген көзқарас, креативті тапсырмаларды 
қабылдау, сенімділік пен дағдыларды да-
мыту және бастауыш сынып білім алушы-
ларының жалпы әсерлері сияқты аспек-
тілерді қамтитын сауалнама деректері 
негізінде жүргізіледі. Бұл элементтердің 
бір-бірімен қалай байланысты екенді-
гіне және креативті тапсырмалардың 
білім беру нәтижелерін жақсартуға қалай 
ықпал ететініне назар аударылады. Зерт-
теу нәтижесі бойынша корреляциялық 

матрица әзірленді (1-сурет). 

Корреляциялық матрица негізінде сау-
алнамадағы сұрақтарды қолдана отырып, 
ағылшын тілін үйренудің әртүрлі аспек-
тілері арасындағы байланысты талдауға 
болады. Сауалнаманың бірінші бөлігіндегі 
Q1, Q2 және Q3 айнымалылары («ағылшын 
тілін үйренуге деген көзқарасты бағалау») 
бір-бірімен әлсіз байланысты көрсетеді, 
бұл жайлылық, қызығушылық пен пай-
далылықтың тіл үйренуге деген жалпы 
көзқарасқа әсер етуінің әртүрлі дәреже-
сін көрсетеді. Мысалы, Q1 («ағылшын тілін 

үйрену қаншалықты қызықты») мен Q2 
(«тапсырмаларды орындау қаншалықты 
қызықты») арасындағы корреляция 0.08 
құрайды, бұл әлсіз оң байланысты көрсе-
теді: тапсырмаларға деген қызығушылық 
процестің жайлылығына ішінара ғана 
әсер етеді. Q3 («зерттеу қаншалықты пай-
далы деп саналады») Q1 және Q2-мен бай-
ланысы да әлсіз (сәйкесінше 0.1 және 0.15), 
бұл тілдің пайдалылығын қабылдау жай-
лылық пен сабаққа деген қызығушылыққа 
қарамастан қабылданатынын көрсетті.

Сауалнаманың екінші бөлімінде («кре-
ативті тапсырмаларды бағалау») Q4, Q5 
және Q6 айнымалылары біршама тығыз 
байланысты. Мысалы, Q4 («креативті 
тапсырмаларды орындау жиілігі») 0.25 
деңгейінде Q5-пен («тапсырмаларды 
орындау қаншалықты ұнайды») әлсіз оң 
байланысқа ие, бұл қисынды: креативті 
тапсырмалар неғұрлым жиі орындалса, 
оқушыларға соғұрлым ұнауы мүмкін. Сон-
дай-ақ Q6 («креативті тапсырмалар сөз-
дерді есте сақтауға қалай көмектеседі») 
Q5 (0.25) - мен оң корреляцияны көр-
сетеді, бұл тапсырмалардың жайлылық 
пен олардың қабылданған тиімділігі ара-
сындағы байланысты көрсетеді. Үшінші 
бөлімде («сенімділік пен дағдыларды 

бағалау») Q7, Q8 және Q9 сенімділік, түсіну 
және сөйлем құрастыру қабілеті арасын-
дағы байланысты көрсетеді. Мысалы, Q7 
(«сөйлеу қабілетіне сенімділік») мен Q8 
(«тапсырмалар тілді түсінуге қаншалықты 
көмектеседі») (-0.28) арасындағы теріс 
корреляция білім алушылардың шығар-
машылық тапсырмалардың тілді түсінуге 
әсерін азырақ байқай алатынын көрсетуі 
мүмкін. Төртінші бөлімде (жалпы әсерлер) 
Q10 («оқу жетістіктерін бағалау») және Q11 
(«креативті тапсырмаларды жалғастыруға 
деген ұмтылыс») айнымалылары әлсіз 
оң корреляцияға ие (0.15), бұл зерттеуде-
гі жетістіктер әрқашан шығармашылық 
тәсілдерді жалғастыруға ынталандыру-
мен байланысты емес екенін көрсетеді.

Жалпы талдау креативті тапсырмалар 
олардың пайдалылығын оң қабылдағаны-
на қарамастан, оқытудың әртүрлі аспек-
тілеріне әртүрлі дәрежеде әсер ететінін 
көрсетеді. Оқушылардың жетістіктері, 
сенімділігі және шығармашылық оқыту 
әдістерін қолдануды жалғастыруға де-
ген ұмтылысы тілге деген жеке көзқарас, 
тапсырмаларды орындау жиілігі және 
жеке қалау сияқты бірнеше факторлар-
дың әсерінен қалыптасады.

1-сурет. Бастауыш сынып білім алушыларың ағылшын тілін үйрену аспектілері арасындағы 
Пирсонның корреляциялық матрицасы

1-болжам бойынша, корреляциялық ма-
трицаны талдау сабақтағы тапсырма-
ларға қызығушылық (Q2) мен бастауыш 
сынып білім алушыларының  креативті 
тапсырмаларды (Q5) қаншалықты ұната-
тыны арасындағы әлсіз оң байланыстың 
болуын растайды — корреляция коэф-
фициенті 0.25. Бұл креативті тапсырма-
ларды ұнататын бастауыш сынып білім 
алушыларының   оқу процесіне көбірек 
қызығушылық танытатынын көрсетеді. 
Сонымен қатар, креативті тапсырмалар-
ды орындау жиілігі (Q4) мен олардың тар-
тымдылығы (Q5) арасындағы байланыс 
осындай тапсырмаларды жүйелі түрде 
енгізу сабаққа деген қызығушылықтың 
артуына ықпал ететіндігін растайды.

2-болжам бойынша, креативті тапсыр-
маларды үнемі орындайтын бастауыш 
сынып білім алушылары ағылшын тілін 
сөйлеуде қолдануға деген сенімділікті 
арттырады. Q4 («шығармашылық тапсыр-
маларды орындау жиілігі») мен Q7 («ағыл-
шын тілінде сөйлеу қабілетіне сенімділік») 
арасындағы корреляция 0.20 коэффици-
ентіне ие, бұл әлсіз оң байланысты көр-
сетеді. Креативті тапсырмаларды үнемі 
орындау оқушылардың тілді іс жүзінде 
қолдануға деген сенімін дамытуға ықпал 
ететіндігін растайды.

3-болжам бойынша, креативті тапсыр-
маларды орындау ағылшын сөздері мен 
сөз тіркестерін есте сақтау дағдыларын 
жақсартады, сонымен қатар сөйлем құра-
стыру қабілетін дамытады. Q6 («шығар-
машылық тапсырмалар сөздерді есте 
сақтауға көмектеседі») мен Q9 («сөйлем 
құрудың қарапайымдылығы») арасын-
дағы байланыс 0.20 корреляция коэф-
фициентіне ие, бұл әлсіз оң байланысты 
растайды. Креативті тапсырмаларды есте 
сақтау үшін пайдалы деп санайтын баста-
уыш сынып білім алушыларының сөйлем 
құрастыру сияқты практикалық дағдылар-
дың жақсарғанын көрсетеді.

4-болжам бойынша, ағылшын тіліне оң 
көзқарасы бар бастауыш сынып білім 
алушылары креативті тапсырмаларды 
жалғастыруға ынталы. Q1 («ағылшын тілін 
ұнатамын») мен Q11 («шығармашылық 
тапсырмаларды жалғастыруға деген 

ұмтылыс») арасындағы корреляция 0.15 
құрайды, бұл әлсіз, бірақ оң байланы-
сты көрсетеді. Бұл тіл үйренуге деген оң 
көзқарас бастауыш сынып білім алушыла-
рының  креативті тапсырмаларды орын-
дауға деген ынтасына ішінара әсер етуі 
мүмкін дегенді білдіреді. Бір қызығы, Q2 
(«тапсырмаларға қызығушылық») мен 
жоғарыдағы Q11 арасындағы байланыс 
0.20 болып табылады, бұл ұқсас әрекет-
терді жалғастыру үшін сабақтың тартым-
дылығының маңыздылығын көрсетеді.

5-болжам бойынша, ағылшын тілін үй-
ренудегі жетістіктер бастауыш сынып 
білім алушыларының креативті тапсыр-
маларға қатысуды жалғастыруға деген 
ұмтылысымен оң байланысты. Q10 («тіл 
үйренудегі жетістіктер») мен Q11 («шығар-
машылық тапсырмаларды жалғастыруға 
деген ұмтылыс») арасындағы корреля-
ция 0.15 құрайды, бұл әлсіз оң байланысты 
растайды. Бұл ағылшын тілін үйренуде іл-
герілеуді сезінетін бастауыш сынып білім 
алушыларының   шығармашылық тапсыр-
малардың құндылығын көруге және олар-
ды жалғастыруға бейім екенін білдіруі 
мүмкін.

Талқылау

Зерттеу нәтижелері креативті тапсыр-
малар бастауыш сынып білім алушыла-
рының ағылшын тілін үйренуге деген 
ынтасы мен қызығушылығын арттыруда 
маңызды рөл атқаратынын растайды. Бұл 
С. Ю. Суминаның тұжырымдарына сәйкес 
келеді, ол білім алушыларды ойын, рөл-
дік жағдайлар және топтық жұмыс сияқты 
әрекетке итермелейтін тапсырмалар са-
бақта жағымды эмоционалды фон құруға 
ықпал ететінін атап өтті [17]. Өз кезегінде 
оқуды жалғастыруға деген қызығушылық 
пен ынтаны арттырады. Мысалы, біздің 
зерттеуімізде креативті тапсырмаларға 
қызығушылық (Q5) мен олардың қабыл-
данған тиімділігі (Q6) арасындағы оң 
корреляция 0.25 құрайды, бұл мұндай 
тапсырмалардың шынымен тиімді және 
ынталандырушы ретінде қабылданаты-
нын растайды. 

Сонымен қатар, халықаралық тәжірибе-

мен салыстыру шеңберінде «Task-Based 
Language Learning» (TBL) әдістемесі білім 
алушылар үшін практикалық маңызы бар 
міндеттерді орындауға баса назар ауда-
рады. Бұл біздің зерттеуіміздің қорытын-
дыларына ұқсас, мұнда креативті тапсы-
рмаларды орындау жиілігі (Q4) бастауыш 
сынып білім алушыларының сенімділі-
гімен оң байланысты (Q7, 0.20 корреля-
циясы) [18]. Екі жағдайда да тапсырмалар 
арқылы тілді белсенді қолдануға баса на-
зар аудару білім алушыларға өз дағдыла-
рын нақты контексте дамытуға мүмкіндік 
береді. 

Қорытынды

Зерттеу нәтижесінде креативті тапсырма-
лар бастауыш сынып білім алушылары-
ның қызығушылығына, мотивациясына, 
сенімділігі мен дағдыларына оң әсер ете 
отырып, ағылшын тілін үйрену процесінде 
маңызды рөл атқаратыны анықталды. Оқы-
тудың жекелеген аспектілері арасындағы 
корреляция негізінен әлсіз немесе орта-
ша болса да, нәтижелер рөлдік ойындар, 
әңгімелер айту және шығармашылық жо-
баларды орындау сияқты тапсырмаларды 
пайдалану оқушылардың сенімділігін арт-
тыруға және олардың тілдік дағдыларын 
жақсартуға ықпал ететінін көрсетеді. Кре-
ативті тапсырмаларды үнемі орындау тіл-
ді үйренудің пайдалылығын қабылдаумен 
және білім алушылардың жалпы мотива-
циясымен оң байланысты екенін көрсет-
ті. Креативті тапсырмаларды сөздер мен 
сөз тіркестерін есте сақтау үшін пайдалы 
деп санайтын студенттер ағылшын тілінде 
сөйлем құрастыру қабілетінің жақсарға-
нын көрсетеді. Креативті тапсырмалар-
дың жиілігі олардың қабылданатын тар-
тымдылығымен байланысты, бұл оларды 
білім беру процесінде жүйелі пайдалану 
қажеттілігін растайды.

Қорытындылай келе, креативті әдістердің 
білім беру процесіне әсерін одан әрі 
зерттеу қажеттілігін, сондай-ақ оларды 
кеңінен қолдануға ықпал ететін бағдар-
ламаларды әзірлеуді көрсетеді. Бұл ағыл-
шын тілін оқытудың тиімділігін арттыруға, 
білім алушылардың сенімін дамытуға 
және олардың жаһандық қоғамның за-

манауи талаптарына сәтті бейімделуін 
қамтамасыз етуге мүмкіндік береді. Зерт-
теудің перспективалары оқушылардың 
мотивациясына әсер ететін факторларды 
егжей-тегжейлі зерттеуді және креативті 
тапсырмалардың олардың үлгерімі мен 
сенімділігіне ұзақ мерзімді әсерін тал-
дауды қамтиды. Креативті және дәстүрлі 
оқыту әдістерін салыстырмалы талдау, 
тапсырмаларды әртүрлі жас топтары мен 
дайындық деңгейлеріне бейімдеу және 
креативті оқытуды жүзеге асыру үшін 
ойын платформалары мен виртуалды 
шынайылық сияқты цифрлық құралдарды 
әзірлеу маңызды бағыт болып табылады. 

Влияние креативных заданий на речевые навыки учащихся 
начальных классов при освоении английского языка

Ш.Б. Калбергенова1*, Л. А. Лебедева2, К. О. Казиев3 

 Аннотация. Цель данного исследования – определить влияние креативных зада-
ний на интерес, уверенность, навыки и общее отношение обучающихся началь-
ных классов к изучению английского языка. Исследование проводилось с помо-
щью анкетирования, включающего 11 вопросов, разделённых на 4 блока: оценка 
отношения к изучению английского языка, оценка креативных заданий, оценка 
уверенности и речевых навыков, а также общих впечатлений. Анкета основана на 
шкале Лайкерта, что позволило респондентам выбирать один из пяти вариантов 
ответа. В исследовании приняли участие 83 обучающихся начальных классов (45 
мальчиков и 37 девочек) со средним возрастом 9,4 года. Анализ корреляционной 
матрицы подтвердил несколько гипотез. Во-первых, существует слабая положи-
тельная связь между интересом к заданиям на уроке и предпочтением выпол-
нения креативных заданий (r=0,25), что указывает на то, что креативные задания 
повышают вовлечённость обучающихся в образовательный процесс. Во-вторых, 
регулярное выполнение креативных заданий увеличивает уверенность обучаю-
щихся в использовании английского языка в речи (r=0,20). В-третьих, креативные 
задания улучшают запоминание словарного запаса и навыки построения пред-
ложений, что подтверждается связью между пользой заданий для запоминания 
и лёгкостью составления предложений (r=0,20). Кроме того, обучающиеся началь-
ных классов с положительным отношением к английскому языку более мотиви-
рованы продолжать выполнение креативных заданий (r=0,15). Успехи в изучении 
английского языка положительно связаны с желанием участвовать в выполнении 
креативных заданий (r=0,15). Результаты исследования показали, что креативные 
задания существенно способствуют развитию языковых навыков, мотивации и 
уверенности обучающихся начальных классов. Эти выводы подчёркивают важ-
ность интеграции креативных заданий в образовательный процесс для повыше-
ния эффективности преподавания английского языка. 

 Ключевые слова: креативные задания, мотивация, начальные классы, изучение 
английского языка, уверенность, языковые навыки. 

 Abstract. The aim of this study is to determine the impact of creative tasks on the in-
terest, confidence, skills, and overall attitude of primary school students toward learn-
ing English. The study was conducted using a questionnaire consisting of 11 questions 
divided into 4 sections: evaluation of attitudes toward learning English, assessment of 
creative tasks, evaluation of confidence and speaking skills, and overall impressions. 
The questionnaire was based on a Likert scale, allowing respondents to choose one 
of five response options. The study involved 83 primary school students (45 boys and 
37 girls) with an average age of 9.4 years. The analysis of the correlation matrix con-
firmed several hypotheses. Firstly, there is a weak positive correlation between interest 
in classroom tasks and preference for performing creative tasks (r=0.25), indicating that 
creative tasks increase students’ engagement in the learning process. Secondly, regu-
lar performance of creative tasks enhances students’ confidence in speaking English 
(r=0.20). Thirdly, creative tasks improve vocabulary retention and sentence construction 
skills, as evidenced by the correlation between the usefulness of tasks for memory and 
the ease of sentence construction (r=0.20). Additionally, primary school students with 
a positive attitude toward English are more motivated to continue performing creative 
tasks (r=0.15). Success in learning English is positively associated with the willingness 
to participate in creative tasks (r=0.15). The study’s findings demonstrated that creative 
tasks significantly contribute to the development of language skills, motivation, and 
confidence in primary school students. These conclusions highlight the importance of 
integrating creative tasks into the educational process to enhance the effectiveness of 
English language teaching.

 Keywords: creative tasks, motivation, primary school, English language learning, confi-
dence, language skills.

